
Abstrakt
Qëllimi i punimit të kësaj teme të diplomës në nivelin bachelor, është krijimi i një
sistemi smart (të mençur) për kontrollimin e pajisjeve elektrike në shtëpi dhe objekte afariste.
Duke tentuar që përmes këtij sistemi të mundësohet ngritja e performances së energjisë,
konkretisht zvogëlimi i shpenzimeve elektrike përmes kontrollimit nga sistemi smart.
Në fillim ky sistem do të ndërtohet duke u bazuar në tre senzorë të cilët do të komunikojnë
me softwerin e instaluar në telefonat e mençur, duke i lënë hapësirë dhe mundësi të zgjerimit
të më tutjeshëm në varësi të kërkesave që do të dalin gjatë fazës së testimit.
Është menduar edhe rreth përzgjedhjes së pajisjeve apo Mikrokontrollerëve të cilët do të
përdoren për zhvillimin e senzorëve të ndryshëm, të cilët janë lehtë për tu siguruar në treg, si
dhe kanë një kosto të ulët krahasuar me sistemet smart të cilat gjenden në tregun tonë.
Gjithashtu është menduar edhe testimi në faza të më vonshme brenda kampusit të UBT-së,
duke i ofruar mundësinë e kontrollimit të ndriçimit në sallat e ligjëratave nga recepcioni.

1 Hyrja
Temat e shqyrtuara nё kёtё punim diplome janё Smart sistemet e kontrollit të cilat përdoren
në shtëpi apo edhe në objekte afariste. Dihet që energjia elektrike luan njё rol të rёndёsishёm
nё rritjen ekonomike, nё progres dhe zhvillim, por njëkohësisht është edhe njëri nga
shërbimet për të cilin ne paguajmë pothuajse më së shumti në faturat tona mujore. Gjetja e
një forme të kursimit të energjisë elektrike në shtëpi apo objekte afariste, besoj se është e
mirë se ardhur për secilin prej nesh.
Nëse një zgjidhje e tillë realizohet me një kosto të ulët, e cila ofron mundësinë e kthimit po
thuajse brenda një viti, kjo nuk do të duhej të mendohet dy herë nëse do e vendosni apo jo në
vendin ku ju jetoni ose punoni.
Kërkesat për konsum të energjisë elektrike po rriten dita ditës, bashkë me kërkesat po rriten
edhe çmimet, e aq më tepër për një shtet si Kosova, i cili nuk ofron një mundësi përzgjedhjeje
të furnizuesit me energji elektrike pasi që tregu jonë është i centralizuar, me vetëm një
prodhues të madh që është KEK-u si dhe vetëm më një kompani të shpërndarjes siç është
KEDS-i, e po ashtu edhe vetëm me një kompani të faturimit, KESKO.
Sistemet smart do të luajnë një rol të rëndësishëm në ngritjen e kursimit të energjisë elektrike,
si dhe në ofrimin e mundësive më të mira për ta krijuar një ambient sa më komod aty ku
jetojmë ose punojmë.
Edhe pse në tregun tonë ka zgjedhje të ndryshme të sistemeve smart të importuara nga shtetet
e tjera, një sistem i cili është i prodhuar në Kosovë, deri më tani nuk ka ekzistuar, e aq më
pak i gjithi në gjuhën shqipe.
Për deri sa sistemet smart, përdoren nga njerëzit e pasur në shtëpitë apo zyrat e tyre, kjo na
bënë të kuptojmë se brenda tyre ka benificione, pasi që thuhet se njerëzit e pasur dinë si ta
kursejnë paranë e tyre.

2. Smart Home
2.1. Pse smart home
Smart Home janë sisteme automatike të kontrollit të cilat duhet të kenë një kontroller
qendrorë, të lidhur me një interfejs përmes të cilit ne mund t’i ndryshojmë ose t’i
kontrollojmë statuset e pajisjeve të cilat ndodhen brenda një objekti e që janë të lidhura më
këtë sistem (getway).
Zakonisht ato përbëhen nga module të ndryshme për kontrollim të pajisjeve të ndryshme, por
ato kryesore të cilat njeriut i krijojnë komoditet dhe rehati brenda hapësires ku jetonë janë
ndrqimi, ambienti ku përfshinë temperaturen dhe lagështinë e ajërit si dhe siguria ose sistemi
i sigurisë (alarmi).
Përdorimi i telefonave mobil të mençur sot ka zënë një vëmendje të veçantë ku lirisht mund
të themi se në ditët e sotme është vështire ta gjesh një njeri të moshës së rritur pa patur një të
tillë. Krijimi i një aplikacioni përmes të cilit do të kontrollohej po thuaj se i tërë sistemi
elektrik brenda një objekti, është një zgjidhje e zgjuar (smart), përmes të cilës njeriu mund
t’i kontrollojë të gjitha pajisjet elektrike, t’i fikë ato të cilat nuk kanë nevojë të përdoren duke
e ulur edhe shpenzimin e energjisë elektrike e cila do të ndikonte direkt në uljen e shpenzime
mujore në faturën elektrike, si dhe indirekt në mbrojtjen e mjedisit apo uljen e emitimit të
karbonit në natyrë. Kjo për faktin se sa më pak energji elektrike që kërkohet në treg, aq më
pak thëngjill duhet të digjet në elektrana për të prodhuar elektricitet.
Mundësia e vogël e shtetit tonë për të prodhuar energji nga burimet e ripërtritshme si dhe
përmirësimi i linjave të shpërndarjes së energjisë elektrike, në anën tjetër kërkesat e BE-së
për rritjen e efiqiencës, rrisin edhe më shumë kërkesën për sisteme të zgjuara të cilat do të
ndikojnë në uljen e shpenzimeve elektrike duke ndikuar direkt në efiqiencë.
Për derisa kërkesat të cilat kishin dalë nga Direktiva 20/20/20 e BE-së që deri në vitin 2020
(EU, 2018) efiqienca të rritet në 20% e krahasuar me vlerat e vitit 1990, në ditët e sotme flitet
që të nxirret edhe një Direktivë e re e cila do t’i rris kërkesat për efiqiencë dhe reduktim të
emetimit të gazrave të karbonit deri në 50% deri në vitin 2025 krahasuar me të dhënat e vitit
2016.

Figura 1 Reduktimi i emitimit të karbonit deri në vitin 2025 (Verzion, 2018)

Bazuar në këto të dhëna, përdorimi i sistemit smart në shtëpi dhe objekte tjera do të jetë i pa
shmangshëm, duke u bazuar në shprehitë e këqija që njerëzit i kanë, dritën e lënë ndezë,
dritaren hapur, sistemin e ftohjes ose ngrohjes të ndezur etj.

2.2 Smart Home
Shumica e pajisjeve që ne sot i kemi në shtëpitë tona kanë një sistem elektronik brenda. Në
ditët e sotme është vështirë të gjesh një shtëpi, e cila gjatë ditës është e pabanueshme pasi që
anëtarët e saj punojnë ose janë në shkollë, e të mos ketë sistem të sigurisë (alarm).
Alarmi bënë pjesë në sistemet automatike, por kjo nuk e plotëson nevojën që ne kemi për ta
kontrolluar të gjithë shtëpinë. Reduktimet e shpeshta të ujit, shpesh ndodh që të krijojnë
telashe në shtëpi duke dëmtuar platonë e shtëpisë.
Kjo ndodhë si pasojë e mungesës së ujit dhe kujdesit të faktorit njeri, ku zakonisht fëmijët
nuk e mbyllin rubinetin kur atë e hapin dhe nuk ka ujë. Gjatë kohës kur ne nuk jemi në shtëpi,
ka mundësi që uji të vije dhe ta vërshoj tërë shtëpinë, e aq më keq nëse ne jetojmë në banesa
kolektive, ku rrjedhja e ujit do ta dëmtonte edhe fqinjin tonë i cili jeton poshtë nesh ose afër
nesh.

Në këtë rast një sistem i zgjuar do ta zgjidhte këtë problem, ku në ventilin kryesorë do të
vendosej një ventil elektrik, i cili do ta ndërprente furnizimin total më ujë të krejt shtëpisë
për kohën që ne qëndrojmë jashtë saj.

Figura 2 Elektro Valvula (smarthome, 2018)

Gjithashtu ndërprerja e energjisë elektrike mund të shkaktoj probleme të shumta në shtëpitë
apo edhe në bizneset tona, duke bërë që me uljen e temperaturave gjatë dimrit ose ngritjen e
tyre gjatë verës t’i prishë produktet e ndryshme të cilat gjenden në shtëpi apo depo. Përmes
sistemit smart të kontrollit duke vendosur një pajisje e cila do ta kontrollonte temperaturën
dhe lagështinë gjatë tër kohës do të na e mundësonte që ne të intervenojmë në kohë dhe ta
zgjedhim këtë problem.
Pajisjet e tilla zakonisht kanë bateri (backup) e cila mund të qëndroj për një kohë të gjatë
duke e mbajtur sistemin smart aktiv.

Figura 3 Senzori i temperaturës dhe lagështisë (DX, 2018)

E tëra kjo nuk do të thotë se sistemet e zgjuara përdoren vetëm për raste ekstreme ose raste
të sigurisë të cilat i cekëm më lartë. Edhe ne rastet kur nuk ka ndërprerje të rrymës elektrike,
sistemet e zgjuara gjejnë një zbatim shumë të madh për t`ia lehtësuar njeriut jetesën.
Ndodh që ne të jemi në udhëtim, dhe koha të jetë dimër, në shtëpi nuk e kemi as një njeri dhe
temperaturat janë shumë të ulëta. Nëse ne nuk do të kishim një sistem të zgjuar, atëherë do
të na duhet të shkojmë në shtëpi, ta ndezim sistemin e ngrohjes dhe të presim për orë të tëra
deri sa të ngrohet ambienti ku jetojmë në mënyrë që ne të kemi komoditetin e duhur.
Në rastin tjetër nëse ne do ta kishim një sistem të zgjuar në shtëpinë tonë, gjatë kohës kur ne
do ta pinim kafen e fundit në aeroport para se të futeshim në aeroplan, do mjaftonte një klik
përmes aplikacionit i cili do të instalohej në telefonin tonë, dhe shtëpia do të ishte e ngrohtë
sikur ne të ishim aty pa ndërpre.

Figura 4 Rejel për kyçje/ckyçje (newfrog, 2018)

2.3 Historiku i Smart Home
Fillimisht shtëpitë e zgjuara ishin vetëm ide, nuk kishte ndonjë konkretizim. Për dekada me
radhë, shkenca ka trilluar dhe ka eksploruar idenë e automatizimit të shtëpive. Shkrimtarë të
njohur, si Ray Bradbury, imagjinonin një të ardhme ku shtëpitë ishin interaktive dhe sipas
imagjinatës së tyre edhe vraponin. Në tregimin e tij “There Will Come Soft Rains” Bradbury
prasheh një shtëpi të automatizuar që vazhdon të funksionoj edhe pas vdekjes së njerëzve.
1901 - 1920- Shpikja e aparaturave për shtëpi (iotevolutionworld, 2018)
Megjithëse pajisjet shtëpiake nuk janë ato që ne do t’i konsideronim "të zgjuara", ato ishin
një arritje e jashtëzakonshme në fillim të shekullit të njëzetë.
Këto arritje filluan me zbulimin e parë, që ishte pastruesja me anë të avullit në vitin 1901.
Zbulimet vazhduan edhe në vitin 1907, me ç’rast u zbulua një thithëse praktike me vakum e
cila punonte me energji elektrike, duke vazhduar përgjatë dy dekadave të ardhshme me
shpikjen e frigoriferit, tharësen e rrobave, makinën larëse, tosterët dhe shumë e shumë pajisje

tjera. Kjo periudhë ishte një kohë fantastike për këdo që ishte punësuar si shërbëtore në një
familje shumë të pasur.
1966 - 1967 - ECHO IV dhe kuzhina kompjuterike – (iotevolutionworld,
iotevolutionworld, 2018)
Megjithëse nuk u shit kurrë komercialisht, ECHO IV ishte pajisja e parë e mençur. Kjo pajisje
e mençur mund të llogariste listat e blerjeve, të kontrollojë temperaturën e shtëpisë dhe të
çaktivizonte pajisjet e ndryshme. Kuzhina kompjuterike, u zhvillua një vit më vonë, dhe si e
tillë mund të ruante receta, por kishte një të metë, "Ajo nuk mund të gatuante si Honeywell
dhe për këtë arsye nuk u shiten modelet e saj.
1991 - Gerontechnology – (iotevolutionworld, iotevolutionworld, 2018)

Gerontechnology kombinonte gerontologjinë dhe teknologjinë dhe e lehtësonte jetën e
qytetarëve të moshuar. Në vitet 1990-ta, ka pasur shumë kërkime dhe zbulime teknologjike
të reja në këtë sektor. Nuk duhet harruar, "Rashë dhe nuk mund të ngrihem?" Life Alert, i
cili është shembull i gerontechnology.
1998 - Në fillim të viteve 2000 - Shtëpitë e mençura – (iotevolutionworld, 2018)

Shtëpitë e mençura, ose shtëpitë automatike, filluan të jenë shumë të popullarizuara në fillim
të viteve 2000. Si rrjedhojë, filloi zbulimi i teknologjive të ndryshme. Shtëpitë e mençura
prej asaj periudhe u bënë një opsion më i volitshëm dhe shumë praktik për konsumatorët.
Teknologjitë e brendshme, rrjetet në shtëpi dhe pajisjet e tjera filluan të jenë të pranishme
edhe në raftet e dyqaneve.

Shtëpitë e mençura sot - (iotevolutionworld, iotevolutionworld, 2018)
Shtëpitë e mençura, në ditët e sotme kërkohen më shumë për shkak të sigurisë dhe aspektit
ekologjik. Shtëpitë e mençura janë më të qëndrueshme dhe ndihmojnë për të siguruar që

shtëpitë tona nuk do të shpenzojnë energji të panevojshme. Ato na njoftojnë për çdo lëvizje
apo tentim hyrje në sipërfaqen e tyre (qofshim apo jo në shtëpi).

Trendet aktuale në automatizimin e shtëpive përfshijnë kontrollin motorik nga largësia, dritat
e automatizuara, rregullimin e automatizuar të termostatit, pajisjet e caktimit, njoftimet e
celularit / emailit / teksteve dhe mbikëqyrjen e largët me anë të kamerave.

"Ruajtja e lidhjeve edhe interaktiviteti, sot janë pjesë e jetesës në familjet tona. Dinamizmi i
jetës ka bërë që ne të jemi shumë shpesh larg shtëpisë tonë nëpër udhëtime, programe
shkollore, në aktivitete të fëmijëve tanë, janë shtëpitë e mençura ato që edhe kur ne jemi larg,
e kemi nën kontrollë gjithçka. E gjitha kjo, ul shqetësimin dhe shton harmoninë dhe sigurinë
që natyrisht se e duam të gjithë.

E ardhmja e shtëpive automatike (iotevolutionworld, 2018)
CNN profetizon se shtëpia e mençur e së ardhmes do të jetë pak si ajo që kemi parë në serinë
e animuar "The Jetsons". Shikoni me kujdes për bordet digjitale të prerjes (gjithçka digjitale,
me të vërtetë), gatim me pajisje të përsosura dhe shumë më tepër.

2.4 Parimi i punës së Smart Home
Çdo prodhues i sistemeve te zgjuara krijon një koncept të caktuar se si do të funksionoj.
Zakonisht prodhuesit zgjedhin pajisje të shtrenjta dhe të komplikuara, pasi që mundësia e
përzgjedhjes në treg deri vonë ka qenë e vogël.
Një sistem i zgjuar në ditët e stome mund të ndërtohet pa patur nevojë për pajisje që kanë
kosto të lartë (getway), duke i përdorur telefonat e mençur si getway. Konkretisht zgjidhja të
cilën ne e kemi realizuar në këtë punim diplome është e bazuar në këtë koncept.
Principi i punës së sistemeve të zgjuara është po thuajse i njohur sikur që funksionojnë të
gjitha pajisjet pa tela. Të gjitha modulet lidhen në rrjetin WIFI brenda një shtëpie në të cilën
do vendoset ky sistem. Pastaj përmes aplikacionit kërkohen pajisjet të cilat gjatë programimit
i vendosim një emër ose një adresë.
10

Vlen të ceket se këto module kanë komunikim të dy anshëm, pra dërgojnë mesazhe dhe
pranojnë. Për shembull një modul i dritës, dërgon statusin e tij tek softweri në momentin që
ne futemi në faqen e kontrollit të ndriçimit në aplikacion. Këto pajisje nuk përdorin bandwith
të madh pasi që komunikojnë vetëm kur ka ndryshime në statusin e tyre, nëse ndërprerësi në
dhomë shtypet dhe ndezet drita, moduli e dërgon statusin e tij në getway, duke e ndryshuar
ngjyrën ose duke e shfaqur simbolin ON.

Figura 5 Forma e komunikimit të një Smart Home (alibaba, 2018)

Siç mund të shihet edhe në figurë, të gjitha pajisjet janë të lidhura në rrjetin WIFI brenda një
shtëpie. Përmes aplikacionit i cili mund të instalohet në dy sistemet operative më të njohura
për telefonat e zgjuar, Android ose IOS, mund t’i qasemi secilës pajisje duke pranuar
informata dhe duke dërguar informata në to.

2.5 Softveri i Smart Home
Shumica e sistemeve të zgjuara deri vonë kanë përdorur një kompjuter të kompletuar me
sistem të prekjes, i cili edhe ka qenë pothuajse gjysma e kostos së tërë sistemit. Këta
kompjuter kanë përdorur sistemet operative Windows licenca e të cilëve është e
kushtueshme, gjithashtu edhe kanë shpenzuar energji elektrike përafërsisht 300 Watt për orë.
Me avancimin e teknologjisë sistemet e zgjuara kanë filluar t’i përdorin telefonat e mençur
duke e instaluar aplikacionin apo interfejsin e sistemeve të zgjuara në telefonat e mençur.
Përmes këtij aplikacioni neve na mundësohet që t’i kontrollojmë statuset e të gjithë senzorëve
të

instaluar

në

sistem,

por

gjithashtu

edhe

t’i

ndryshojmë

ato.

Figura 6 Programi i instaluar në telefonin e mençur

2.6 Hardveri i përdorur për senzorë
Falë zhvillimit të hovshëm dhe të suksesshëm të teknologjisë, sot në treg mund të sigurojmë
mikrokontroller të përshtatshëm për përdorime specifike të ndryshme sipas kërkesës së
projektit.
Në rastin tonë ne kemi zgjedhur NODE V3 me WIFI të integruar të tipit ESP8266. Ky lloj i
mikrokontrollerit është mjaftë i përshtatshëm pasi që ofron të gjitha tipet e komunikimit WIFI
802.11 a/b/g/n.
Ka hyje/dalje të mjaftueshme për t’i përdorur, gjithashtu është mjaft i vogël çka ofron
mundësinë e vendosjes në kuti të vogël ose prapa ndërprerësve standard të cilët ne i përdorim
në shtëpitë tona.

Figura 7 Node V3 ESP8266 (sparkfun, 2018)

2.7 Senzori i lagështisë dhe temperaturës
Në mënyrë që të sigurohet saktësi sa më e lartë në matje, zgjedhja e senzorit të duhur është
një sfidë në vete. Bazuar në referencat, dhe kërkimet në internet kam parë se senzori DHT22
është me të vërtetë i duhuri për këtë projekt.

Gjatë testimit dhe krahasimit me DHT11, DHT22 ka dhënë rezultate shumë më të
kënaqshme, duke ofruar një precizitet shumë më të lartë se sa DHT11.
Saktësia të cilën prodhuesi e ofron është ±0.2 për temperaturën, si dhe ±2 për lagështinë e
ajrit.
Rezolucioni i tij është shumë i madh krahasuar me DHT11, ka aftësi matjeje prej

-

40~125 ºC për temperaturën, si dhe 0~100%RH për lagështinë, me një sensitivitet në matje
prej 0.1 ºC dhe 0.1%RH, më një shpejtësi të matjes prej 2 sekondave. (sparkfun, sparkfun,
2018)

Figura 8 Senzori i temperaturës dhe lagështisë DHT22 (EU, europa, 2018)

3. Ndërtimi i senzorëve
Të gjithë senzorët e ndërtuar për t’u lidhur në sistemin e zgjuar të cilin e kam ndërtuar
përdorin të njëjtin lloj të mikrokontrollerit dhe modulit të komunikimit pa tela.
Softveri i cili shkruhet në secilin lloj të modulit, është i përgatitur në pjesë të ndara në varësi
prej nevojës dhe formës së shfrytëzimit të modulit.

3.1 Ndërprerësi i zgjuar
Duke tentuar që çdo herë të zhvilloj një sistem me kosto të arsyeshme, kam menduar që
senzorët të jenë të përshtatshëm dhe të mundur që të instalohen prapa ndërprerësve ekzistues.
Shumica e senzorëve të zgjuar janë si modul i kompletuar edhe me pjesën e jashtme apo
tastin e shtypjes, zgjidhja që unë e kam realizuar është e ndërtuar mbi konceptin “PLUG
AND PLAY”, çka nënkupton se nuk ndryshohet asgjë nga instalimet e mëparshme.

Figura 9 Skema e smart ndërprerësit

Duke u bazuar në atë se njerëzit i përtojnë renovimeve në shtëpi, ndërprerësi i zgjuar të cilin
unë e kam ndërtuar ofron mundësinë e kthimit të një shtëpie të vjetër në shtëpi të zgjuar duke
mos ndryshuar as edhe një gjë nga instalimi paraprak, vetëm duke i vendosur prapa
ndërprerësve klasik ndërpresin e zgjuar.

Pjesa e komunikimit apo kodimit funksionon në metodën “POST METHODE”, duke i
dërguar tek aplikacioni apo interfejsi i cili gjendet në telefon apo tablet të gjitha ndryshimet
e statuseve. Pra nga kjo mund të konstatojmë se forma e komunikimit është më evente, pra
çdo ndryshim lajmërohet “NUK KA NDRYSHIM, NUK KA KOMUNIKIM”.
void allstatus(WiFiClient client) {
String data_status;
data_status += F("HTTP/1.1 200 OK \r\n");
data_status += F("content-type:application/json \r\n\r\n");

data_status += "{";

data_status += "\"m\":[";

for (byte i = 12; i <= 13; i++) {
data_status += "\"";
data_status += mode_action[i];
data_status += "\"";
if (i != 13)data_status += ",";
}
data_status += "],";

data_status += "\"v\":[";
for (byte i = 12; i <= 13; i++) {
data_status += mode_val[i];
if (i != 13)data_status += ",";
}
data_status += "],";
data_status += "\"ty\":\"";
data_status += "switch";
data_status += "\"";
data_status += "}";

client.print(data_status);

}

3.2 Senzori i ambientit
Për dallim nga ndërprerësi i zgjuar, senzori i ambientit është më i thjeshtë në brendinë e tij,
si në aspektin hardverik ashtu edhe në pjesën e kodimit.
Ky senzor është i bazuar në metodën “ONE WAY OF POSTING METHODE”, çka
nënkupton se vetëm dërgon të dhëna në interfejs dhe nuk pret të dhëna nga interfejsi. Kjo për
shkak se nuk na nevojë të bëhet ndonjë ndryshim nga ana e interfejsit, përveç që të lexohen
të dhënat të cilat maten nga senzori.

Figura 10 Senzori i ambientit

Siç mund të shihet edhe nga skema, ky senzor është shumë më i thjeshtë se sa ndërprerësi i
zgjuar.
Edhe pjesa e kodit është më e thjeshtësuar.
void allstatus(WiFiClient client) {
String data_status;
data_status += F("HTTP/1.1 200 OK \r\n");
data_status += F("content-type:application/json \r\n\r\n");
data_status += "{";
data_status += "\"d\":[";
data_status += "\"";
data_status += data[0];
data_status += "°C\",";
data_status += "\"";
data_status += data[1];
data_status += "%\"";
data_status += "],";
data_status += "\"ty\":\"";
data_status += "sensors";
data_status += "\"";
data_status += "}";
client.print(data_status);
}

3.3 Senzori i dritareve
Në aspektin e ndërtimit, edhe ky senzorë duket shumë i thjeshtë, por kur e shohim fushën e
aplikimit e shohim se me të vërtetë është njëri nga senzorët me peshë të madhe në këtë
projekt.
Ndodhë shumë shpesh që ne t’i harrojmë dritaret e hapura me ditë të tëra zakonisht në dhoma
apo hapësira më pak të frekuentuara, duke mos e ditur fare se e kemi lënë të hapur.
Hapja e dritareve ndikon direkt negativisht në aspektin e efiqiencës, pasi që mundëson
rrjedhjen e temperaturave, apo depërtimin e temperaturave nga brenda jashtë apo nga jashtë
brenda. Duke u bazuar në ligjet e Fizikës për format e shpërndarjes së temperaturës, kjo na
bën të kuptojmë se gjatë dimrit do ta humbim nivelin e temperaturës, duke dalë jashtë ajri i
ngrohtë, dhe të kundërtën gjatë dimrit.
Duke marrë parasysh se shumica e shtëpive sot kanë sistemet e ngrohje/ftohjes, kjo do të
ndikonte direkt negativisht në efiqiencë, duke bërë që pajisjet HV/AC të punojnë më tepër.

Figura 11 Senzori i dritareve

Bazuar në skemën e paraqitur në figurën 10, mund të shihet se edhe ky senzorë në aspektin
e qarkut elektronik është shumë i thjeshtë. Ka të lidhur një mikrondërprerës i cili ndikohet
nga fusha magnetike “REED SWITCH”, duke ndryshuar gjendjen e tij me ofrimin apo
largimin e pjesës së magnetit.

Këtë senzorë do ta bënte edhe më të vlefshëm lidhja e tij me termokokat e radiatorëve apo
fan cooler-ave të cilët zakonisht ndodhën afër dritareve, duke bërë që këta të fundit të fiken
në momentin që dritarja është e hapur.
Njëjtë sikurse senzori i ambientit, edhe ky senzor komunikon një anshëm në aspektin e
statusit, pasi që vetëm dërgon sinjale apo alarme në interfejs në rast se ka ndryshim.
void allstatus(WiFiClient client) {
String data_status;
data_status += F("HTTP/1.1 200 OK \r\n");
data_status += F("content-type:application/json \r\n\r\n");
data_status += "{";
data_status += "\"d\":[";
for (byte i = 0; i <= dataSize - 1; i++) {
data_status += "\"";
data_status += data[i];
data_status += "\"";
if (i != dataSize - 1)data_status += ",";
}
data_status += "],";
data_status += "\"ty\":\"";
data_status += "window";
data_status += "\"";
data_status += "}";
client.println(data_status);
}

3.4 Interfejsi, Aplikacioni
I gjithë interfejsi i cili përdoret për ti kontrolluar, komanduar të gjithë modulet e krijuar për
këtë sistem të shtëpisë së zgjuar është i programuar në dy platformat kryesore të cilat
përdorën në telefonat e menqur, në ANDROID dhe IOS.
Për të qenë më e lehtë puna gjatë shkruarjes së kodit është përdorur gjuha programuese
cordova, pasi që i njejti kodë mund të përdoret për ANDROID dhe IOS, vetëm duhet përdorur
kompailerat adekuat.
Pamja e cila paraqitet me hapjen e aplikacionit, është pjesa ku paraqietet ndriqimi. Kjo është
bërë me qëllim pasi që njëri nga shpenzuesit kryesor në shtëpi është ndriqimi. Edhe pse ka

një fuqi të vogel nëse e shohim në Watt, koha për të cilën qëndron e ndezur dhe numri i tyre
që gjenden brenda në shtëpi e rrit mjaftueshëm konsumin.
Me anë të këtijë sistemi ne i ofrojmë njeriut një mundësi të tillë që para gjumit të hyjë në
aplikacion dhe menjëher ti shfaen të gjitha dritat të cilat janë të ndezura, duke i tërhequr
vëmendjen që ti fikë ato të cilat nuk janë të nevojshme.

Figura 12 Foto ilustrim

Ngarkesat e shumta gjatë kohës së punës, na bëjnë të pritojmë të ringritemi nga shtrati për ti
fikur dritat që ne i kemi harruar ndezë.
Përdorimi i sistemit të zgjuar do të ishte zgjidhja e duhur, pasi që edhe kur ne shkojmë në
shtratë, telefonat i kemi afer vetes.
Paraqitja e informatave të moduleve tjerë është shumë e lehtë, pasi që aplikacioni është bërë
më faëe të cilat mund të ndrrohen shumë lehtë. Në fundë të aplikacionit gjenden simbolet që
tregojnë secilen faqe në formë figurative e cila do të ilustrohet me foto në figurën 12.

Figura 13 Foto nga Aplikacioni

Siç edhe mund të shihet në fotot e më sipërme, secila dritare apo faqe i tregon statuse për
modulat apo senzorat të cilë i përkasin.
Është me rëndësi të ceket se statusi i senzorëve përditësohet edhe nëse ne nuk jemi në faëen
e tijë, qka tregon se në prapaskenë punon një servis i cili i kontrollon tërë kohen statuse që
vijnë nga senzorët e instaluar.
Duke u bazuar në shtëpit tona, kapaciteti i aplikacionit për secilin llojë të senzorit është
pesëdhjetë, qka do të thotë se ka kapacitet të mjaftueshëm për ta mbuluar qfardo shtëpie apo
objekti.
Pasi që pjesa e kodit të aplikacionit është mjaftë e gjërë, më poshtë do ti paraqesim vetëm
disa pjesë të tijë si reference dhe pasqyrë të asajë se qfatë është shkruar.

Figura 14 Foto nga pjesa e kodit të Aplikacionit

Në foton e paraqitur në figurën 13, mund të shihet një pjesë e koditi e cila realizon pjesën
hyrëse të aplikacionit, ose dritaren e parë.
Pjesa e kodit është bashkangjitur në dosjen e kësaj teme e cila është vendosur në CD.

4. Deklarimi i problemit
Duke pasur parasysh kërkesat e BE-së për kursim të energjisë dhe reduktim të ndotjes e cila
ka dalë nga Direktiva 20/20/20, si dhe ambiciet e vendi tonë për të qenë një të ardhme të
shkurtër pjesë e BE-së, si dhe aprovimi i kësaj direktive edhe nga ana e shtetit tonë nxjerr në
pah nevojën e ndërmarrjes së masave të nevojshme për të kontribuar në ketë fushë.
Duke pasur parasysh se sistemet e zgjuara mund të ndikojnë pozitivisht në dy nga tri pikat e
kësaj direktive, ky sistem do të jetë i mirëpritur dhe shumë i nevojshëm.

Pyetjet hulumtuese

- Si të zbatohet sistemi i shtëpisë së zgjuar?
- Cilat pajisje janë më të përshtatshme për krijimin e këtij sistemi?
-A do të jetë kostoja e këtij sistemi e përballueshme për ekonomitë tona familjare?
- Për sa vite pritet të bëhet kthimi i investimit?

5. Metodologjia
Para fillimit të krijimit të këtij sistemi të zgjuar, kam analizuar sisteme të ndryshme të cilët
janë prezent në tregun tonë, por edhe ata të cilët nuk gjenden ne tregun tonë, por që kanë në
shpërndarje të gjerë në tregjet ndërkombëtare, kostoja e tyre, koha që marrin për t’i
implementuar, çfarë klientëve ju intereson më shumë ta kenë nënë kontroll.
Njohuritë e fituara gjatë hulumtimit të tyre, më kanë krijuar idenë e qartë të krijimit të
senzorëve të cilët janë të domosdoshëm me rëndësi të veçantë për të kontribuar në
përmirësimin e jetës së njeriut.
Gjithashtu është nxjerr kostoja e cila do të duhej të investohet për ta implementuar brenda
një shtëpie standarde, duke simuluar shpenzimet që mund të ulen, përfitimet në përmirësimin
e ambientit duke kontrolluar temperaturën dhe lagështinë, kohën e përafërt të kthimit të
investimeve.

6. Implementimi i Smart Home
Nëse do të marrim për bazë një shtëpi e cila brenda saj ka tri dhoma gjumi, një dhomë të
qëndrimit ditorë, kuzhinën, banjon, tualetin, korridorin, ballkonin.
Senzorët të cilët do të duhej të instalohen për ta digjitalizuar këtë shtëpi janë si më poshtë:

Senzorë të ndriçimit:
10 copë
Senzorë të ambientit:
6 copë
Senzorë të dritareve:
15 copë

Duke u bazuar në koston e pajisjeve që duhet përdorur për ndërtimin e këtyre senzorëve
kostoja totale do të ishte si më poshtë:

Investimi = 10 * 12.50 Euro + 6 * 14.50 Euro + 15 * 13.70 Euro = 125 Euro për ndriçimin +
87 për ambientin + 205.5 për dritaret = 417.50 Euro

6.1 Kthimi i investimit
Duke supozuar se gjatë një dite me anë të këtij sistemi do të kurseheshin vetëm 300Watt/h,
duke llogaritur vetëm tre poqa më pak të ndezura, dhe duke mos i marrë parasyshë
benificionet e tjera të sistemit. Kthimi i investimit do të ishte si më poshtë:

Kursimi në muaj =

300∗24∗30
=216kw*0.045
1000

Euro = 9.72 Euro

Kursimi në vit = 9.72 * 12 = 116.64 Euro

Kthimi i investimit =

totali i kostos sё investimit 417.50∈
=116.64∈=3.5
kursimi në vitë

vite

Nga kjo mund të nxjerrim se kthimi i investimit është përafërsisht 3.5 vite, çka tregon se
investimi është i suksesshëm marrë parasysh edhe benificionet e tjera të cilat mund të fitohen
nga ky sistem.

7. Konkluzion
Duke u bazuar në të gjitha shkrimet rreth sistemeve të zgjuara të cilat mund t’i hasim në të
gjitha konferencat, panairet dhe workshopet që kanë të bëjë me kursim të energjisë, dhe
trendit në rritje për çdo ditë të kërkesës në treg. Ndërtimi i një sistemi të tillë do të ndikonte
në rritjen e konkurrencës në treg, e cila do të ndikonte direkt në uljen e çmimit të sistemeve
si dhe në performancen e tyre për t’i konkurruar sistemet të cilat plasohen ne treg.
Nëse i shohim trendet e zhvillimit, si dhe kërkesat për sisteme të zgjuara mund të shohim një
rritje rapide e cila është po thuajse çdo ditë në rritje e sipër. Ky trend i rritjes ka filluar diku
rreth vitit 2010 dhe është duke vazhduar po thuajse me të njëjtin trend.

